
საქართველოს იუსტიციის უმაღლესი საბჭოს 

გ ა დ ა წ ყ ვ ე ტ ი ლ ე ბ ა 

2019 წლის 13 მარტი                                                                                                        ქ. თბილისი 

 

დისციპლინური საქმე №82/303-1/18 

 

მოსამართლე … მიმართ  

დისციპლინური სამართალწარმოების შეწყვეტის თაობაზე  

… (მხარე) 2018 წლის 14 დეკემბერი #... საჩივრის საფუძველზე ,,საერთო სასამართლოების 

შესახებ“ საქართველოს ორგანული კანონის 755 მუხლის პირველი პუნქტის „ა“ ქვეპუნქტის და 

756 მუხლის შესაბამისად, საქართველოს იუსტიციის უმაღლესი საბჭოს დამოუკიდებელი 

ინსპექტორის მიერ მოსამართლე … მიმართ დაიწყო დისციპლინური სამართალწარმოება და 

წარმოდგენილი საჩივრის საფუძვლიანობის წინასწარი შემოწმება.  

2. საქართველოს იუსტიციის უმაღლესი საბჭოს მიერ გადაწყვეტილების მიღების 

სამართლებრივი საფუძვლები: 

 „საერთო სასამართლოების შესახებ“ საქართველოს ორგანული კანონის 752 მუხლის თანახმად, 

„მოსამართლეს დისციპლინური პასუხისმგებლობა არ ეკისრება, თუ დისციპლინური 

გადაცდომის ჩადენის დღიდან გასულია 5 წელი, ხოლო დისციპლინურ პასუხისგებაში მიცემის 

შესახებ გადაწყვეტილების მიღების დღიდან - 1 წელი.“ 

„საერთო სასამართლოების შესახებ“ საქართველოს ორგანული კანონის 7512 მუხლის პირველი 

პუნქტის „ბ“ ქვეპუნქტის შესაბამისად, მოსამართლის მიმართ დისციპლინური 

სამართალწარმოების შეწყვეტის თაობაზე გადაწყვეტილებას შესაბამისი ორგანო ან 

თანამდებობის პირი იღებს, თუ მოსამართლის მიმართ დისციპლინური პასუხისგებაში მიცემის 

ან მისთვის დისციპლინური პასუხისმგებლობისა და სახდელის დაკისრების ვადა ამოიწურა.  

მოცემულ შემთხვევაში, საჩივარში მითითებული სადავო ქმედებები მოსამართლე … მხრიდან 

განხორციელდა 2012 წლის 12 მარტამდე, რის გამოც, დღეის მდგომარეობით, გასულია მისი 

დისციპლინურ პასუხისგებაში მიცემის ხანდაზმულობის ვადა.  

გამომდინარე იქიდან, რომ საჩივარში მითითებული გარემოებების მიმართ გასულია 

კანონით განსაზღვრული ხანდაზმულობის ვადა, საქართველოს იუსტიციის უმაღლესი 

საბჭო ვერ იმსჯელებს ზემოაღნიშნული მოსამართლის მიმართ არსებულ საჩივართან 

დაკავშირებით. 

 

ამასთან, მნიშვნელოვანია, რომ საჩივრის ავტორის პრეტენზია ეხება მოსამართლეების მიერ 

მიღებული გადაწყვეტილებების დასაბუთებასა და კანონიერებას. ამასთან დაკავშირებით უნდა 

აღნიშნოს, რომ საქართველოს კონსტიტუციის 63-ე მუხლის პირველი პუნქტის თანახმად, 

არავის არა აქვს უფლება მოსთხოვოს მოსამართლეს ანგარიში კონკრეტულ საქმეზე. „საერთო 

სასამართლოების შესახებ“ საქართველოს ორგანული კანონის მე-7 მუხლის პირველი პუნქტის 

თანახმად, მოსამართლე თავის საქმიანობაში დამოუკიდებელია. მოსამართლე ფაქტობრივ 

გარემოებებს აფასებს და გადაწყვეტილებებს იღებს მხოლოდ საქართველოს კონსტიტუციის, 

საერთაშორისო სამართლის საყოველთაოდ აღიარებული პრინციპებისა და ნორმების, სხვა 

კანონების შესაბამისად და თავისი შინაგანი რწმენის საფუძველზე. „საერთო სასამართლოების 

შესახებ” საქართველოს ორგანული კანონის 7510 მუხლის მე-5 პუნქტის თანახმად, 

დისციპლინური სამართალწარმოების დროს დაუშვებელია მოსამართლის მიერ გამოტანილი 

აქტების კანონიერებაზე ზედამხედველობა. ამდენად, ხანდაზმულობის ვადის გასვლის 

არარსებობის პირობებში, საქართველოს იუსტიციის უმაღლესი საბჭო არ იქნებოდა 

უფლებამოსილი ემსჯელა, მოსამართლის მიერ თავისი შინაგანი რწმენის საფუძველზე 

მტკიცებულებათა შეფასების შედეგად გამოტანილი გადაწყვეტილების/განჩინების 

კანონიერებაზე. 

 

შესაბამისად, საქართველოს იუსტიციის უმაღლესმა საბჭომ იხელმძღვანელა ,,საერთო 

სასამართლოების შესახებ“ საქართველოს ორგანული კანონის 50-ე მუხლითა და 7512 მუხლის 

პირველი პუნქტის ,,ბ“ ქვეპუნქტით და 

გ ა დ ა წ ყ ვ ი ტ ა: 

დისციპლინურ საქმეზე #82/303-1, მოსამართლე … მიმართ, შეწყდეს დისციპლინური 

სამართალწარმოება. 

 

გიორგი მიქაუტაძე 

 

საქართველოს იუსტიციის                  

უმაღლესი საბჭოს მდივანი  


